
A ATENCION DO PRESIDENTE DA CORPORACION DO CONCELLO DE CHANTADA.

Mocion do grupo municipal Por Chantada — Candidatura de
Unidade Popular para declarar espazo natural de interese local
os Cachons do Asma e impulsar medidas a prol da vexetacion
ripicola nos treitos fluviais urbanos, da plantacion de froiteiras
nos espazos e parques publicos e do impulso da catalogacion de
arbores senlleiras.

or
all

tada

Candidatura de Unidade Popular

Antom Fente Parada e Cruz Fernandez Rodriguez, integrantes de pleno direito da Corporacion do
Concello de Chantada e voceiros do grupo municipal Por Chantada-CUP, apresentan ao abeiro

do disposto nos artigos 94.1 e 94.2 do Regulamento Orgdnico Municipal e 97.2 do Regulamento de

Organizacién, Funcionamento e Réxime Xuridico das Entidades Locais a seguinte MOCION para a
sia discusion e aprobacion, se procede, relativa & Mocion do grupo municipal Por Chantada —
Candidatura de Unidade Popular para declarar espazo natural de interese local os Cachéns do
Asma e impulsar medidas a prol da vexetacion ripicola nos treitos fluviais urbanos, da plantacion

de froiteiras nos espazos e parques publicos e do impulso da catalogacién de drbores senlleiras.

A tal efeito, apresentamos para a stia discusion, co alvo de suscitar a UNANIMIDADE da

CORPORACION que permita a stia aprobacién, a seguinte EXPOSICION DE MOTIVOS:

Segundo o informe da UNESCO, publicado en 2019 a respeito do Cambio Climatico, cada
ano o mundo perde 24.000 millons de toneladas de solo fértil. Isto sumado a degradacion das zonas
secas reduce o PIB dos paises en desenvolvemento até 8% cada ano. En 2025 dous terzos da
poboacion do mundo viviran en condicions de "estrés hidrico” que é cando a demanda de auga
supera a oferta durante determinados periodos, deixando a 1.800 milléns de persoas padecendo a
escaseza absoluta de auga. E probdbel que as migraciéns aumenten como resultado da
desertizacién, estimandose que para 2045 sera responsabel polo desprazamento de por volta de 135
milléns de persoas'. Por este motivo Anténio Guterres, Secretario Xeral da ONU, sinala que é
urxente cambiar esa tendencia: «Protexer, restaurar a terra e facer un mellor uso dela pode reducir a
migracion forzada, aumentar a seguridade alimentar e estimular o crecemento econdmico». Coidar a

terra tamén pode axudarnos a facer fronte & emerxencia global que supon o cambio climatico.

Nesta lexislatura, apresentamos a Mociéon de Por Chantada-CUP sobre adopcion de

medidas no eido local para un horizonte sen carbono?, que precedeu en varios meses ao Pacto das

1 VV.AA. (2020): Relatorio Mundial das Na¢bes Unidas sobre Desenvolvimento dos Recursos Hidricos 2020: agua
e mudanga climatica. Dispofiibel en https://unesdoc.unesco.org/ark:/48223/pf0000372882 por (tltima consulta
03/03/2021).

2 Mocion de Por Chantada-CUP sobre adopcion de medidas no eido local para un horizonte sen carbono.
Dispoiiibel en https://porchantada.files.wordpress.com/2019/12/mocic3b3n-de-por-chantada-cup-para-declarar-a-

horizonte-sen-carbono.pdf (Gltima consulta 03/03/2021).

alcaldias para o Clima e a Enerxia e tamén 4 elaboracion do PACES de Chantada que, infelizmente,
desatendeu as nosas demandas e ficou moi aquén de ser un instrumento valido e centrado no pais do

Faro, na Terra de Asma.

Os cambios sociais, ainda que cativos e manifestamente insuficientes, comezaron a abrochar
neste comezo de século, malia que as sdas raices tedricas naceron antes de meado o século XX. Asi,
a reducion da pegada de carbono, as estradas de coberta vexetal (ECV), o aproveitamento racional
dos recursos naturais finitos, primar os alimentos de proximidade e quilémetro 0, o reemprego e a
reciclaxe ou a compostaxe... son bandeiras para concellos sustentabeis. En moitos concellos de
Europa son moeda de cambio corrente fronte a un interior galego que, no mellor dos casos e agas

excepcions como Allariz?, se conforma como Chantada coa substitucion de luminarias.

Entén, como podemos ir dando pasos alén desde Chantada para axudar a preservar a Terra e
facer fronte 4 mudanza climatica? Pois tamén aqui cémpre botar man do teorizado no século pasado

e que actuou como palabra de orde do altermundismo: Pensar globalmente, actuar localmente®.

Hoxe, ainda que a Galiza segue a perder SAU por unha ordenacion do territorio nefasta e
unha politica florestal que trata os incendios como externalidades (socializando as perdas
ambientais e econdémicas que xeran), o certo é que para moitos gobernos unha cuestion estratéxica e
mesmo de estado € a conservacion da terra ou a suia adquisicion, caso do acaparamento de terras

chinés en Etiopia por exemplo.

Nun plano mais positivo, desde Copenhague a Bos Aires, pasando por Paris ou Berlin, os
respeitivos gobernos municipais, e mesmo os cidadans por iniciativa propria, estan a organizar
hortas urbanas ou plantios de arbores froiteiras nos xardins e nos espazos ptiblicos. As vantaxes
medioambientais e alimentares destas iniciativas hai que lle sumar a implicacién cidada, mesmo nos

coidados, e sobretodo unha nova vision e uso dos xardins publicos que vai mais alé do lecer.

Desde Por Chantada, cando defendemos as hortas da ribeira do Asma, en pleno casco

3 O goberno alaricano recolle, entre outras zonas de proteccion, unha conformada pola vexetacion ripicola do Arnoia
e as suas zonas de proteccion (normativizada na Ordenanza 4.8.10). Véxase PXOM de Allariz:
https://www.allariz.gal/administracion/wp-content/uploads/2017/04/normativa_pxom.pdf (altima consulta
03/03/2021).

4 O primeiro FSM foi organizado pola Asociacidn internacional para a Taxacion das Transaccions Financieras para a
Axuda ao Cidadan (ATTAC) e o Partido dos Traballadores do Brasil (PT). Levouse a cabo do 25 ao 30 de xaneiro
de 2001 en Porto Alegre, Brasil. O segundo, tamén en Porto Alegre, desenvolveuse do 31 de xaneiro ao 5 de
febreiro de 2002, con delegacions de 123 paises e contando ata 60.000 asistentes. Tamén se celebrou o FSGal en
2008.

histérico, fronte & intencién de convertelas en aparcamento, estabamos tamén tendo unha
concepcién urbana moderna e ecoloéxica fronte a unha visién arcaica do urbanismo e que tantas

problematicas deixara en herdanza para Chantada.

Polo exposto, a proteccion das ribeiras dos rios, conservando a vexetacion ripicola que en
tempos estendiase centos de metros a cada beira, ten tanta importancia para a rexeneracién dos
solos fértiles, para evitar a erosién fluvial e equilibrar as flutuaciéns térmicas das augas, para
achegarlle nutrintes ou, para eliminar contaminantes procedentes dos terreos dos arredores. Todo
isto é posibel polo en practica a dia de hoxe, sobretodo como exemplo e pedagoxia necesaria para as
xeracions mais novas que seran as encargadas de xestionar o futuro medioambiental do noso

Concello.

cachon w Kl

cachoada? callén?

1 Gran cantidade de burbullas que se forma na superficie da auga ao ferver ou ao caer,
por exemplo, nunha fervenza.

Gustaballe ver o cachon do cadoiro.

cachoeira, fervenza, gallaron, gallarope

Os cachdns levantaban o testo da ola.

gallaron, gallarope

2 Fervenza pequena.

So se sentia o ruido do cachén.

cachoeira, pincheira

Resulta ser en su auténtica etimologia (que es griega), de lo mas poético y exacto: significa lo que
suena a cantico, de modo que el Asma viene a ser igual a “cantarino”, o cantareiro para expresarlo
en nuestra lengua. Y a la verdad le encaja como anillo al dedo. jQué delicia detenerse a su beira!,
sobre el césped, a la sombra de los arboles, en dia caluroso, y escuchar sus murmullos pianisimos,
o el estruendo de su cachdn saltando los pefiascos, alld por Tarrio. Lastima que sus orillas no estén
desembarazadas de estorbos y tropiezos. Con una sencilla pista a ambos lados tendria Chantada el
mejor de los parques, rico de panoramas inéditos, los aficionados a la pesca la facilidad para el
deporte, y todos el disfrute tranquilo de mil variados rincones bellisimos.”

Avelino Gomez Ledo (1973): “Nuestro paisaje” no Programa das Festas desde ano.

Isto defendia hai case medio século o crego, humanista, filosofo e escritor Avelino
Gomez Ledo. Non caeu a sia demanda en terra fértil e os sucesivos gobernos obviaron e
abandonaron a sda sorte a paraxe dos Cachos do Asma, a pesar de que «con una sencilla
pista a ambos lados tendria Chantada el mejor de los parques, rico de panoramas inéditos».
Coincidimos con Goémez Ledo en que a area dos Cachéns do Asma é unha paraxe
espectacular que se presta para desenvolver un roteiro ou area de paseo xunto ao rio que
aposte pola restauracion e recuperacién do patrimonio fluvial e pofia en valor a contorna e

as fragas.

Precisamente, na alegacion 17.9 ao POMF de San Fiz defendemos unha proposta de
actuacion para a rexeneracion deste espazo natural e a recuperaciéon dos seus elementos
patrimoniais®. Porén, ainda que a responsabilidade e competencia da stia xestién sera

municipal, a competencia para a sia declaracion é autonémica.

En consonancia co até o de agora exposto, chegou o momento de termos en Chantada un ben
de interese local e que os representantes da cidadania tomen conciencia da necesidade de protexer,

coidar e dar a cofiecer este espectacular espazo.

Ben é certo que existen no plano cultural, patrimonial e natural diferentes espazos que
poderian acadar este recofiecemento, mas a tramitacion do POMF de San Fiz condiciona

definitivamente a oportunidade de optarmos por dar un paso decisivo a prol dos Cachéns do Asma.

5 Alegacions de Por Chantada-CUP ao Plano de Ordenacion do Medio Fisico de San Fiz de Asma. Dispoiiibel en
https://drive.google.com/file/d/1dail. 30Twd8 ZKDc-C8aowrSYoawhQoRV/view (tltima consulta 03/03/2021).

A Lei 5/2019, de 2 de agosto, do patrimonio natural e da biodiversidade da Galiza recofiece
os espazos naturais de interese local (doravante, ENIL) como unha das categorias en que se
clasifican os espazos naturais protexidos (artigo 29). O artigo 39 desta lei estabelece que, por
peticion dun concello, a conselleria con competencias en materia de conservacién da natureza
podera declarar como tal aqueles espazos integrados no seu termo municipal que, polas suas

singularidades, sexan merecedores dalgtn tipo de proteccién dos seus valores naturais.

Concretamente, «o procedemento de declaracion dun espazo natural de interese local ou dun
espazo privado de interese natural iniciarase por instancia dunha das partes mediante a presentacion
da documentacion prevista nos artigos 40 e 64.». Dita documentacién, require para a sda

declaracion definitiva un plan de conservacién.

No tocante 4 calidade ambiental do espazo, os valores naturais madis salientdbeis que
xustifican a proposta son de tipo paisaxistico e ecoloxico, a pesar da modesta extensiéon a
considerar. O seu valor ecoléxico esta féra de discusion nun treito fluvial de elevada
espectacularidade e interese paisaxistico con abuntantes exemplos de arquitectura tradicional
fluvial (muifios, plantes hidroeléctricas pioneiras...). Os vellos prados de ribeira da area son hoxe

silveiros impenetrabeis a sombra de impagabeis devesas.

Porén, a declaracién BIC da Ribeira Sacra, feita a centos de quilémetros da nosa contorna,
nos os tivo en conta nen lles outorgou a substantivade propria que merecen. Por iso, como un
primeiro paso para un maior recofiecemento e proteccion, desde Por Chantada, consideramos

importante declarar ENIL aos Cachdéns do Asma.

Polo que se refire ao réxime urbanistico, o PXOU clasifica como solo rustico o solo que se
quere protexer e seria preciso redactar un plano especial de acordo coa Lei 2/2016, do 10 de

febreiro, do solo da Galiza (LSG).

Hogano, na Galiza existen diversos ENIL: ENIL Complexo Duna e Areal do Vao-Baluarte
(Vigo, 2013); Loio-Ruxidoira en Paradela, con 437 Ha. (Paradela, 2013); ENIL Puzo do Lago, con
30.6 Ha. (Maside, 2014); ENIL Ribeiras do Mero-Barcés (Abegondo, 2016); ENIL rio Abelleira
(Carral, 2017); ENIL Praia América-Panxon, con 3.58 Ha. (Nigran, 2014); ENIL Illas de San Pedro,
con 10.40 Ha. (A Cruia, 2017) etc. No caso da Fraga de Casas Vellas (Lalin, 2017) desestimouse
con polémica porque atinxia un conflito cunha empresa enerxética e a destrucion parcial da fraga

polo paso do tentido eléctrico.

Chantada poderia engrosar esta listaxe para pér o foco e reverter décadas de esquecemento e
abandono dunha paraxe tan espectacular como a dos Cachons do Asma, para legarlla nas mellores
condiciéns as vindeiras xeracions e para a sua valoracion e cofiecemento por parte da propia

comunidade.

Por todo o exposto anteriormente, o grupo municipal Por Chantada-CUP propon ao Pleno da

Corporacion do Concello de Chantada o seguinte ACORDO:

1.- O Goberno Municipal plantara nos espazos publicos municipais e xardins arbores

froiteiras adaptadas as caracterisitcas dos terreos e a ser posibel de variedades autéctones.

2.- O Goberno Municipal, procedera a recuperacion da vexetacion ripicola nos treitos
urbanos do rio Asma, eliminando especies aldctonas e substituindoas por especies autdctonas,

tanto arboreas como as do soto bosque.

3.- O Goberno Municipal impulsara, con medios proprios ou recorrendo a contratacién, un
catalogo de arbores locais de especial valor, asi como a declaracion de arbores senlleiras no

caso dos exemplares de maior interese histdrico, cultural e ecoléxico.

4.- Iniciar o expediente para declarar os Cachéns do Asma como Espazo Natural de Interese
Local (ENIL), para o que se conformara unha comision especial aberta a participacion

cidada.

O expediente de declaracion constara, como minimo, dunha memoria, planos e do
acordo plenario correspondente, coa solicitude da declaracion como ENIL do espazo
denominado Cachéns do Asma e co compromiso formal de poér en practica as medidas
precisas para a conservacion dos valores naturais que motivan a declaracion, asi como de

elaborar o Plano de conservacion.

Mocion asinada por Antom Fente Parada na data da sinatura dixital.

Assi nado por FENTE PARADA, ANTONI O
( AUTENTI CACI ON) no dia 11/03/2021 com um
certificado emtido por AC DNI E 004

